ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ «ՀԱՅԱՍՏԱՆԻ ՋՐԱՅԻՆ ԵՎ ԳՅՈՒՂԱՏՆՏԵՍՈՒԹՅԱՆ ՈԼՈՐՏՆԵՐԻ ՀԱՄԱՊԱՐՓԱԿ ԶԱՐԳԱՑՈՒՄ» ԾՐԱԳՐԻ ՇՐՋԱՆԱԿՈՒՄ ԹԻՎ 1029 04 L ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ» ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. ՀՀ ֆինանսների նախարարություն
	08.05.2026թ.

	
	№ 01/5-2/12243-2026

	«Հայաստանի Հանրապետության կառավարության և Զարգացման ֆրանսիական գործակալության միջև «Հայաստանի ջրային և գյուղատնտեսության ոլորտների համապարփակ զարգացում» ծրագրի շրջանակում թիվ 1029 04 L դրամաշնորհային համաձայնագրի» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արդարադատության նախարարություն
	25.02.2026թ.

	
	№ /14.2.1/8074-2026

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. ՀՀ արտաքին գործերի նախարարություն
	20.03.2026թ.

	
	№ 1111/11912-26

	Հայաստանի Հանրապետության և Ֆրանսիական զարգացման գործակալության (ԶՖԳ) միջև համագործակցությունը ձևավորվել է դեռևս 2013 թվականին՝ դառնալով Հայաստանի և Ֆրանսիայի միջև երկկողմ զարգացման գործընկերության կարևոր բաղադրիչ։
ԶՖԳ-ի կողմից ֆինանսավորվող ծրագրերը կենտրոնացած են բնական ռեսուրսների պահպանության, էներգետիկայի, քաղաքային ծառայությունների կառավարման և գյուղատնտեսության ոլորտների վրա։ 2016 թվականից սկսած՝ Գործակալությունը ֆինանսավորում է նաև հարկային և ֆինանսական բարեփոխումների ծրագրեր՝ նպաստելով Հայաստանի տնտեսական կառավարման համակարգի արդյունավետության բարձրացմանը։
Հայաստանում ԶՖԳ օժանդակությամբ իրականացվել են, ինչպես նաև ընթացքի մեջ են ջրային ոլորտի ռազմավարական նշանակության ծրագրեր։ Մասնավորապես՝ 2025 թվականին ավարտվել է Վեդիի ջրամբարի կառուցումը, իսկ Արարատի և Արմավիրի մարզերում ներկայումս ընթանում են ոռոգվող գյուղատնտեսության զարգացման ծրագրերը։
«Հայաստանի ջրային և գյուղատնտեսության ոլորտների համապարփակ զարգացում» (WAIDA) ծրագրի հիմնավորման համաձայն՝ Հայաստանի Հանրապետու-թյունում ջրային և ոռոգման ենթակառուցվածքների զգալի մաշվածությունը, ջրի կորուստների բարձր մակարդակը, ինչպես նաև կլիմայական փոփոխություններով պայմանավորված ռիսկերի աճը լուրջ մարտահրավերներ են ջրային ռեսուրսների արդյունավետ կառավարման և գյուղատնտեսության կայուն զարգացման համար։ Ծրագիրը միտված է այս համակարգային խնդիրների հաղթահարմանը և ոլորտների երկարաժամկետ դիմակայունության ամրապնդմանը։
Ծրագրի ընդհանուր արժեքը գնահատվում է 192.400.000 եվրո, որից Ֆրանսիական զարգացման գործակալության ֆինանսավորումը կկազմի 100.000.000 եվրո, իսկ Համաշխարհային բանկի մասնաբաժինը՝ 70.400.000 եվրո։ Բացի այդ, ԶՖԳ-ն նախատեսում է «Հարևանության ներդրումային հարթակ» ԵՄ գործիքի միջոցով ներգրավել ևս 12.000.000 եվրոյի չափով ներդրում՝ տեխնիկական աջակցության նպատակով։
«Հարևանության ներդրումային հարթակը» Եվրոպական միության ֆինանսական գործիք է, որը գործում է Եվրոպական հարևանության քաղաքականության շրջանակում և նախատեսված է եվրոպական բազմակողմ զարգացման ֆինանսավորման հաստա-տությունների, ինչպես նաև անդամ պետությունների երկկողմ զարգացման կառույցների կողմից իրականացվող վարկային գործառնություններին ԵՄ դրամաշնորհային աջակցություն տրամադրելու համար։
Նշված հարթակի խորհուրդը դրական եզրակացություն է տվել «Ջրային և գյուղատնտեսական ինտեգրված զարգացում Հայաստանի համար» (WAIDA) ծրագրին տրամադրվող 12.000.000 եվրոյի չափով ներդրման վերաբերյալ։
Ծրագրի շրջանակում մշակված «Հայաստանի Հանրապետության կառավարության և Ֆրանսիական զարգացման գործակալության միջև թիվ CAM 1029 04 L դրամաշնորհային համաձայնագրի հատուկ պայմաններ» նախագիծը համապատասխանում է ՀՀ կառավարության 2021-2026թթ. ծրագրին: 
Հաշվի առնելով վերոգրյալը, ինչպես նաև Հայաստան-Ֆրանսիա ռազմավարականի ձգտող և բազմաոլորտ հարաբերությունները՝ արտաքին գործերի նախարարությունը Միջազգային պայմանագրերի մասին օրենքի 5-րդ հոդվածի հիմքով՝ նպատակահարմար է գտնում Հայաստանի Հանրապետության և Զարգացման ֆրանսիական գործակալության միջև նախատեսվող դրամաշնորհային համաձայնագրի ստորագրումը:
Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:












	4. ՀՀ տարածքային կառավարման և ենթակառուցվածքների նախարարություն
Պետական գույքի կառավարման կոմիտե
	19.02.2026թ. 

	
	№ ԴԽ/15.3/6076-2026

	««Հայաստանի ջրային և գյուղատնտեսության ոլորտների համապարփակ զարգացում» (WAIDA) ծրագրի շրջանակում» «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1029 04 L» դրամաշնորհային համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն 
	19.02.2026թ.

	
	№ ԴԽ/15.3/6076-2026

	12 մլն ընդհանուր արժողությամբ «Հայաստանի Հանրապետության կառավարության և Զարգացման ֆրանսիական գործակալություն միջև թիվ CAM 1029 04 L դրամաշնորհային համաձայնագրի հատուկ պայմանների» նախագիծը (այսուհետ՝ Համաձայնագիր) նախատեսվում է ստորագրել «Հայաստանում ջրային ռեսուրսների և գյուղատնտեսության համալիր զարգացում» (WAIDA) ծրագրի իրականացման նպատակով։ Համաձայնագիրը բխում է 2025թ. դեկտեմբերի 18-ին և դեկտեմբերի 19-ին ստորագրված «Հայաստանի Հանրապետության կառավարության և Զարգացման ֆրանսիական գործակալության միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրից»  և ուղղված է ջրային ռեսուրսների կառավարման համակարգի բարելավմանը, ոռոգման և խմելու ջրի ենթակառուցվածքների վերականգնմանն ու արդիականացմանը, ինչպես նաև ոլորտի ինստիտուցիոնալ կարողությունների զարգացմանը։
Համաձայնագրով նախատեսվող տեխնիկական աջակցությունն ու կարողությունների զարգացումն ուղղված է ջրային ենթակառուցվածքների զարգացման և ջրային կառավարման արդյունավետության բարձրացման միջոցառումներին, ինչը անմիջականորեն առնչվում է Ջրային կոմիտեի համակարգման ոլորտին։ Մասնավորապես, ծրագիրը ներառում է ներդրումներ ջրային համակարգերում, ոռոգման ծառայությունների բարելավում, ինչպես նաև ջրային ռեսուրսների կայուն օգտագործման խթանում՝ ազգային և տարածքային մակարդակներում։
Ծրագրի իրականացումը փոխկապակցված է Համաշխարհային բանկի կողմից իրականացվող «Ջրային և ոռոգման ծառայությունների բարելավում» (WISE) ծրագրի հետ և նախատեսում է նաև միջազգային գործընկերների ներգրավմամբ տեխնիկական աջակցություն, այդ թվում՝ Եվրոպական միության կողմից տրամադրվող 12 մլն դրամաշնորհային միջոցների հատկացում Համաձայնագրի շրջանակում։
Հաշվի առնելով, որ Համաձայնագրով նախատեսվող միջոցառումները միտված են ջրային համակարգերի արդիականացմանը, ջրային ռեսուրսների կառավարման արդյունավետության բարձրացմանը և ոլորտի ինստիտուցիոնալ կարողությունների զարգացմանը, այն համապատասխանում է Ջրային կոմիտեի գործունեության ոլորտին առնչվող առաջնահերթություններին։
	Ընդունվել է ի գիտություն:

	6. ՀՀ կենտրոնական բանկ
	07.07.2025թ.

	
	№ 15.4-07/580-25

	Հայաստանի Հանրապետության կենտրոնական բանկը Հայաստանի Հանրապետության և Զարգացման ֆրանսիական գործակալության (ԶՖԳ) միջև նախատեսվող 100 մլն եվրո ընդհանուր գումարով բազմատրանշ «Հայաստանում ջրային ռեսուրսների և գյուղատնտեսության ոլորտի համալիր զարգացում»/WAIDA (որը ներառում է նաև Ջրային և ոռոգման ծառայությունների բարելավման ծրագիրը»/WISE) ջրային ծրագրի շրջանակը և գործողությունները սահմանող «Չպարտավորեցնող վարկային գծով Շրջանակային համաձայնագրի» վերաբերյալ առաջարկություններ և դիտողություններ չունի:
	Ընդունվել է ի գիտություն:




	ՀՀ էկոնոմիկայի նախարարություն
	19.02.2026թ.

	
	№ 01/3823-2026

	Ի կատարումն ՀՀ վարչապետի` ս.թ. փետրվարի 11-ի թիվ 02/06.5/4093-2026 հանձնարարականի, կապված՝ ««Հայաստանի ջրային և գյուղատնտեսության ոլորտների համապարփակ զարգացում» (WAIDA) ծրագրի շրջանակում» «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1029 04 L դրամաշնորհային համաձայնագրի հատուկ պայմանների» դրամաշնորհային համաձայնագրի նախագծի (այսուհետ՝ Նախագիծ) վերաբերյալ «Միջազգային պայմանագրերի մասին» օրենքի 5-րդ հոդվածի 5-րդ մասով ՀՀ ֆինանսների նախարարություն եզրակացության ներկայացման հետ, տեղեկացնում ենք, որ ներկայացված Նախագծի՝ ՀՀ էկոնոմիկայի նախարարությանը վերապահված գործունեության ոլորտին առնչվող հարցերի վերաբերյալ առաջարկություններ չկան։
	Ընդունվել է ի գիտություն:


	7. ՀՀ շրջակա միջավայրի նախարարություն
	23.02.2026թ.

	
	1/08.6/1448-2026

	Շրջակա միջավայրի նախարարությունը «Հայաստանի Հանրապետության կառավարության և Զարգացման ֆրանսիական գործակալության միջև չհաստատված վարկային գիծ տրամադրելու մասին թիվ CAM 1029 շրջանակային համաձայնագրի» ներքո «Հայաստանի ջրային և գյուղատնտեսության ոլորտների համապարփակ զարգացում» (WAIDA) ծրագրի շրջանակում «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1029 04 L դրամաշնորհային համաձայնագրի հատուկ պայմաններ»-ի (այսուհետ` Համաձայնագիր) ստորագրման մասով առարկություններ չունի:

Անհրաժեշտ է նկատի ունենալ, որ Համաձայնագրի «Դրամաշնորհի համաձայնագրի հատուկ պայմաններ» փաստաթղթում բացակայում է 4-րդ հավելվածով սահմանված բնապահպանական և սոցիալական պարտավորությունների և գործողությունների պլանը և նշված է, որ այն «Հատուկ պայմաններ» փաստաթղթի շրջանակներում կիրառելի չէ՝ «SCHEDULE 4 – ENVIRONMENTAL AND SOCIAL COMMITMENT PLAN/ ENVIRONMENTAL AND SOCIAL ACTION PLAN: NOT APPLICABLE»: Առաջարկում եմ հստակեցնել վերոնշյալը։
	Ընդունվել է ի գիտություն:

